
Annotatsiya: Ushbu maqolada maktabgacha ta’lim tashkilotlarida asosiy 

rivojlantiruvchi markazlarni tashkil etishdagi asosiy vazifalar,maktabgacha yoshdagi 

bolalarni tarbiyalashda rivojlanish markazlarini tashkil etishning asosiy shartlari 

haqida so’z boradi. 

Annotation: This article talks about the main tasks in the organization of the main 

development centers in preschool education organizations, the main conditions for the 

organization of development centers in the education of preschool children. 

Аннотация: В данной статье говорится об основных задачах по 

организации основных центров развития в организациях дошкольного 

образования, основных условиях организации центров развития при обучении 

детей дошкольного возраста. 

MTT pedagogik  rivojlantirish  markazlarini tashkil etishda  asosiy  vazifa  

bolalarda  ijobiy kayfiyatni  shakillantirish, oqilona  harakat rejimini  tashkil  etish, 

bolalar  charchog’ini  turli aktiv  faoliyat  va  dam  olish  bilan  bartaraf etish  ekanligini  

yodda  saqlash  lozim  

Maktabgacha yoshdagi bolalarni tarbiyalashda rivojlanish markazlarini tashkil 

etishning asosiy sharti pedagogdan tayyor bilim olishdan ko’ra, bolaga rivojlanish 

markazlarida faoliyatni tanlash imkoniyatini berish, bunda u atrofdagi dunyo haqida 

bilimlarni mustaqil ravishda egallashi, ko’nikmalari va qobiliyatlarini rivojlantirish, 

bolaga qiziquvchanlik, mustaqil izlanish, tadqiqot jarayoniga qo’shilish imkoniyatini 

berishdir. Rivojlanish markazlari ta’lim, rivojlantiruvchi, o’qitish, rag’batlantiruvchi, 

uyushgan, kommunikativ funksiyalarni bajarishi kerak. Eng muhimi, ular mustaqillikni 

rivojlantirish ustida ishlashlari kerak, bolalar va kattalar o’rtasidagi o’zaro 

munosabatlarning shaxsga yo’naltirilgan ta’limga asoslangan bolaning tashabbusini 

rag’batlantirishi kerak. 

Gurux xonasidan moslashuvchan va o’zgaruvchan tarzda foydalanish talab 

etiladi. Rivojlanish markazlaridagi tematik, didaktik materiallarlar bolaning ehtiyojlari 

va manfaatlarini qondirishga xizmat qilishi kerak. Markazlarning dizayni estetik, 

bolalar uchun jozibali bo’lishi kerak, va mustaqil faoliyatga bo’lgan istakni keltirib 

chiqarishi kerak. Guruh xonasida rivojlanish markazlarini yaratishda o’yin 

faoliyatining etakchi rolini hisobga olish kerak. Rivojlanish markazlaridagi jihozlar 

xavfsiz va didaktik materiallarlar bolaga tegishli bo’lishi va bolalarning yoshiga mos 

bo’lishi kerak. Rivojlanish markazlaridagi didaktik materiallarlar tematik vazifalarni 

hisobga olgan holda o’zgarishi kerak. Markazlarni uskunalar bilan ortiqcha 

jihozlamaslik zarur. Rivojlanish markazlari bolalar va kattalar bilan aloqa qilish va 

birgalikdagi faoliyatni, shuningdek o’z o’zi bilan shug’ullanish imkoniyatini 

ta’minlashi kerak. Tematik rejalashtirishga ko’ra, pedagog rivojlanish markazlarini 

didaktik materiallarlar va o’yin uskunalari bilan ta’minlash ustida o’ylashi va 

to’ldirishi kerak. Markazlarni bolalar va pedagoglarning birgalikdagi faoliyati va 

hunarmandchilik mahsulotlari bilan to’ldirish mumkin. Har bir markazning maqsadiga 

muvofiq haftaning boshida pedagogning tematik rejasiga binoan, materiallarlar 

tayyorlanadi va jihozlanadi. 

Maktabgacha ta’lim tashkilotlarida markazlar faoliyati to’g’ri tashkil etilsa bola 

maktab ta’limiga tayyor holda boradi va maktabdagi fanlarni o’zlashtirishda 

qiyinchiliklarga duch kelmaydi. Pedagogika yo’nalishidagi Oliy ta’lim 

muassasalarining Maktabgacha ta’lim yo’nalishi o’quv rejasiga “Markazlar faoliyati 

va uslubiyoti”, “Rivojlantiruvchi markazlarda ta’lim –tarbiya berish” kabi fanlar 

kiritilgan Oliy ta’limda bo’lajak tarbiyachilarni zamonaviy, xorijiy davlatlar bilan 

raqobatbardosh, innovatsion bilimlar bilan qurollantirilsa ular o’z kasbiy faoliyatlarini 

samarali tashkil eta oladilar 

